ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.  Կարգավորման ենթակա ոլորտի կամ խնդրի սահմանումը
«Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի մշակման անհրաժեշտությունը բխում է Կրթության տեսչական մարմնի բնականոն գործունեությունն ապահովելու համար համապատասխան նախադրյալներ ստեղծելու անհրաժեշտությունից: 
2. Առկա իրավիճակը 
«Պետական կառավարման համակարգի մարմինների մասին» ՀՀ օրենքի 4-րդ հոդվածի 2-րդ մասի 8-րդ կետի համաձայն ստեղծվել է Կրթության տեսչական մարմինը, որի կանոնադրությունը հաստատվել է ՀՀ Վարչապետի 11.06.2018թ. N 729-Լ որոշմամբ: 
Տեսչական մարմինների ստեղծմամբ ներդրվեց վերահսկողություն իրականացվող նոր մարմինների համակարգ, իսկ «Տեսչական մարմինների մասին» ՀՀ օրենքի 19-րդ հոդվածով սահմանվեց, որ դրանում նշված ժամկետի ավարտից հետո Հայաստանի Հանրապետության նախարարությունների կառավարման ոլորտներում, աշխատակազմերում գործող բոլոր տեսչությունները դադարեցնում են իրենց գործունեությունը: 
Կրթության տեսչական մարմնի գործունեության ապահովման համար անհրաժեշտ է ստեղծել համապատասխան տեխնիկական պայմաններ, ինչը հնարավոր է իրականացնել արդեն իսկ գործունեությունը դադարեցրած տեսչությունների գույքը վերցնելու և նոր ստեղծված տեսչական մարմնին ամրացնելու միջոցով:

3. Կարգավորման նպատակը 

Նախագծի ընդունման նպատակն է նպաստավոր պայմաններ ստեծել Կրթության տեսչական մարմնի գործունեությունն իրականացնելու համար:

4. Ակնկալվող արդյունքը.

Նախագծի ընդունման արդյունքում ակնկալվում է ապահովել Կրթության տեսչական մարմնի բնականոն աշխատանքը:

